
Sahibkarlığa və Bazar İqtisadiyyatının İnkişafına Yardım Fondu 

HƏFTƏLİK BÜLLETEN №51 
Azərbaycanda COVID-19  

27 İyul – 02 Avqust 2020 üzrə mühüm faktlar və qərarlar   

 

1. COVID-19: ölkə üzrə statistika 
2 avqust 2020-ci il: Nazirlər Kabineti yanında Operativ Qərargahın yaydığı məlumata2 əsasən həmin gün 
286 nəfər yeni növ koronavirus infeksiyasına yoluxmuş, 8 nəfər vəfat etmişdir. Beləliklə, pandemiyanın 
başlanğıcından bu günədək COVID-19 xəstəliyinə yoluxanların ümumi sayı 32443 nəfərə çatmış, 
bunlardan 27113 nəfəri sağalmış, 462 nəfəri vəfat etmişdir. Hal-hazırda, 4868 aktiv xəstə mövcuddur. 
İndiyədək yoluxmanın müəyyən edilməsi məqsədilə keçirilmiş ümumi testlərin sayı 738963 təşkil edir. 

 

2. Mühüm qərarlar 
27 iyul 2020-ci il: Əmək və Əhalinin Sosial Müdafiəsi Nazirliyinin tabeliyində Dövlət Məşğulluq 
Agentliyinin yerli qurumlarında işsiz və işaxtaran kimi qeydiyyata alınmış şəxslərin özünüməşğulluq 
istiqamətinin seçilməsi və özünüməşğulluğun təşkili məqsədilə həyata keçirilən təlimləri keçmədən 
müvafiq əmlakla təmin edilməsi3. Nazirlər Kabineti qərara alır: işsiz və işaxtaran kimi qeydiyyata alınmış 
özünüməşğulluğa cəlb edilən şəxslər 2020-ci ildə bu məqsədlə təşkil olunan təlimlərə cəlb edilmədən, 
yerli qurumların köməkliyi ilə tərtib etdikləri biznes planlar əsasında seçilmiş özünüməşğulluq 
istiqamətinin təşkili üçün natura şəklində material, avadanlıq və digər əmlakla təmin olunsunlar. 

 

3. Sahibkarların diqqətinə  
28 iyul 2020-ci il: Koronavirus (COVİD-19) pandemiyasından zərər çəkmiş sahibkarlara dövlət maliyyə 
dəstəyinin göstərilməsi davam etdirilir4. 28 iyul tarixinə İqtisadiyyat Nazirliyinə muzdlu işçilərin 
əməkhaqqının müəyyən hissəsinin ödənilməsi üçün koronavirus (COVİD-19) pandemiyasından zərər 
çəkmiş 29.062 vergi ödəyicisi və maliyyə dəstəyi almaq üçün 118.551 fərdi (mikro) sahibkar, cəmi 147.613 
vergi ödəyicisi müraciət edib. 

Muzdlu işçilərin əməkhaqqının müəyyən hissəsinin ödənilməsi çərçivəsində 219.768 işçini əhatə edən 
25.233 sahibkarın müraciəti araşdırılaraq təsdiqlənib və ayrılacaq maliyyə vəsaitinin bank hesablarına 
köçürülməsi üçün Maliyyə Nazirliyinə təqdim edilib, digər vergi ödəyiciləri üzrə araşdırmalar davam 
edir. İndiyədək təsdiq edilmiş müraciətlər üzrə maliyyə dəstəyinin həcmi 99,13 mln. manat, o cümlədən 
2-ci mərhələ üzrə ödənilməsi nəzərdə tutulan vəsaitin həcmi 49,56 mln. manat təşkil edir. İyulun 28-nə 
Maliyyə Nazirliyinin Dövlət Xəzinədarlıq Agentliyi tərəfindən 24.825 vergi ödəyicisinə 215.689 nəfər 

                                                           
1 Bülleten USAID tərəfindən dəstəklənən “Kiçik Sahibkarlığın İnkişafına Dəstək Layihəsi” çərçivəsində hazırlanır. 
2 https://koronavirusinfo.az/files/3/tab_02.08.2020.pdf  
3 https://nk.gov.az/az/document/4638/  
4 https://www.economy.gov.az/article/koronavirus-covi-d-19-pandemiyasindan-zerer-chekmish-sahibkarlara-dovlet-
maliyye-desteyinin-gosterilmesi-davam-etdirilir02/31097  

muzdlu işçinin əməkhaqqı üzrə 97,95 mln. manat, o cümlədən 2-ci ay üzrə 48,5 mln. manat vəsaitin 
köçürülməsi təmin edilib. 

Fərdi (mikro) sahibkarlara maliyyə dəstəyinin göstərilməsi proqramı çərçivəsində 118.551 vergi 
ödəyicisindən müraciət daxil olub, 111.067 müraciət araşdırılaraq təsdiqlənib və maliyyə dəstəyinin bank 
hesablarına köçürülməsi üçün Maliyyə Nazirliyinə təqdim edilib. Təsdiq edilmiş müraciətlər üzrə 
maliyyə dəstəyinin həcmi 63,6 mln. manat təşkil edir. İyulun 28-nə Maliyyə Nazirliyinin Dövlət 
Xəzinədarlıq Agentliyi tərəfindən artıq 63,5 mln. manat vəsaitin 106.765 fərdi (mikro) sahibkarın bank 
hesablarına köçürülməsi təmin edilib. 

Qeyd edək ki, maliyyə dəstəyi proqramı çərçivəsində müraciətlərin nəticəsi və vəsaitin bank hesabına 
köçürülməsi barədə bildiriş vergi ödəyicilərinin İnternet Vergi İdarəsindəki (www.e-taxes.gov.az) 
elektron kabinetlərinə və SMS şəklində mobil telefonlarına göndərilir. Yaranan suallarla bağlı vergi 
ödəyiciləri Dövlət Vergi Xidmətinin “195” Çağrı Mərkəzinə və uçotda olduqları yerli vergi orqanlarına 
müraciət edə bilərlər. 

  

Bakı, 3 avqust 2020 


